
Vedantasara

ವೇದಾಂತಸಾರ

ಅರ್ಥತೋಽಪ್ಯದ್ವಯಾನಂದಾನತೀತದ್ವೈತಭಾನತಃ .
ಗುರೂನಾರಾಧ್ಯ ವೇದಾಂತಸಾರಂ ವಕ್ಷ್ಯೇ ಯಥಾಮತಿ .. 2..

ವೇದಾಂತೋ ನಾಮೋಪನಿಷತ್ಪ್ರಮಾಣಂ ತದುಪಕಾರೀಣಿ
ಶಾರೀರಕಸೂತ್ರಾದೀನಿ ಚ .. 3..

ಅಸ್ಯ ವೇದಾಂತಪ್ರಕರಣತ್ವಾತ್ ತದೀಯೈಃ ಏವ ಅನುಬಂಧೈಃ
ತದ್ವತ್ತಾಸಿದ್ಧೇಃ ನ ತೇ ಪೃಥಗಾಲೋಚನೀಯಾಃ .. 4..
ತತ್ರ ಅನುಬಂಧೋ ನಾಮ ಅಧಿಕಾರಿವಿಷಯಸಂಬಂಧಪ್ರಯೋಜನಾನಿ .. 5..

ನಿತ್ಯನೈಮಿತ್ತಿಕಪ್ರಾಯಶ್ಚಿತ್ತೋಪಾಸನಾನುಷ್ಠಾನೇನ ನಿರ್ಗತನಿಖಿಲಕಲ್ಮಷತಯಾ
ನಿತಾಂತನಿರ್ಮಲಸ್ವಾಂತಃ ಸಾಧನಚತುಷ್ಟಯಸಂಪನ್ನಃ ಪ್ರಮಾತಾ .. 6..

ಕಾಮ್ಯಾನಿ -ಸ್ವರ್ಗಾದೀಷ್ಟಸಾಧನಾನಿ ಜ್ಯೋತಿಷ್ಟೋಮಾದೀನಿ .. 7..

ನಿತ್ಯಾನಿ -ಅಕರಣೇ ಪ್ರತ್ಯವಾಯಸಾಧನಾನಿ ಸಂಧ್ಯಾವಂದನಾದೀನಿ .. 9..

ನೈಮಿತ್ತಿಕಾನಿ -ಪುತ್ರಜನ್ಮಾದ್ಯನುಬಂಧೀನಿ ಜಾತೇಷ್ಟ್ಯಾದೀನಿ .. 10..

ಪ್ರಾಯಶ್ಚಿತ್ತಾನಿ -ಪಾಪಕ್ಷಯಸಾಧನಾನಿ ಚಾಂದ್ರಾಯಣಾದೀನಿ .. 11..

ಉಪಾಸನಾನಿ -ಸಗುಣಬ್ರಹ್ಮವಿಷಯಮಾನಸವ್ಯಾಪಾರರೂಪಾಣಿ
ಶಾಂಡಿಲ್ಯವಿದ್ಯಾದೀನಿ .. 12..

ಏತೇಷಾಂ ನಿತ್ಯಾದೀನಾಂ ಬುದ್ಧಿಶುದ್ಧಿಃ ಪರಂ ಪ್ರಯೋಜನಮುಪಾಸನಾನಾಂ
ತು ಚಿತ್ತೈಕಾಗ್ರ್ಯಂ “ತಮೇತಮಾತ್ಮಾನಂ ವೇದಾನುವಚನೇನ ಬ್ರಾಹ್ಮಣಾ
ವಿವಿದಿಷಂತಿಯಜ್ಞೇನ” (ಬೃ ಉ 4.4.22]ಇತ್ಯಾದಿ ಶ್ರುತೇಃ
“ತಪಸಾ ಕಲ್ಮಷಂ ಹಂತಿ” (ಮನು 12 - 104]

ಪಿತೃಲೋಕಸತ್ಯಲೋಕಪ್ರಾಪ್ತಿಃ
“ಕರ್ಮಣಾ ಪಿತೃಲೋಕಃ ವಿದ್ಯಯಾ ದೇವಲೋಕಃ” (ಬೃ ಉ 1-5-16]

ಇತ್ಯಾದಿಶ್ರುತೇಃ .. 14..
ಸಾಧನಾನಿ -ನಿತ್ಯಾನಿತ್ಯವಸ್ತುವಿವೇಕೇಹಾಮುತ್ರಾರ್ಥಫಲಭೋಗವಿರಾಗ-

ಶಮಾದಿಷಟ್ಕಸಂಪತ್ತಿಮುಮುಕ್ಷುತ್ವಾನಿ .. 15..

ನಿತ್ಯಾನಿತ್ಯವಸ್ತುವಿವೇಕಸ್ತಾವದ್ ಬ್ರಹ್ಮೈವ ನಿತ್ಯಂ ವಸ್ತು
ತತೋಽನ್ಯದಖಿಲಮನಿತ್ಯಮಿತಿ ವಿವೇಚನಂ .. 16..

ಐಹಿಕಾನಾಂ ಸ್ರಕ್ಚಂದನವನಿತಾದಿವಿಷಯಭೋಗಾನಾಂ
ಕರ್ಮಜನ್ಯತಯಾನಿತ್ಯತ್ವವದಾಮುಷ್ಮಿಕಾಣಾಮಪ್ಯಮೃತಾದಿ-

ವಿಷಯಭೋಗಾನಾಮನಿತ್ಯತಯಾ ತೇಭ್ಯೋ ನಿತರಾಂ ವಿರತಿಃ -
ಇಹಾಮುತ್ರಾರ್ಥಫಲಭೋಗವಿರಾಗಃ .. 17..
ಶಮಾದಯಸ್ತು - ಶಮದಮೋಪರತಿತಿತಿಕ್ಷಾಸಮಾಧಾನಶ್ರದ್ಧಾಖ್ಯಾಃ .. 18..
ಶಮಸ್ತಾವತ್ - ಶ್ರವಣಾದಿವ್ಯತಿರಿಕ್ತವಿಷಯೇಭ್ಯೋ ಮನಸೋ ನಿಗ್ರಹಃ .. 19..
ದಮಃ -ಬಾಹ್ಯೇಂದ್ರಿಯಾಣಾಂ ತದ್ವ್ಯತಿರಿಕ್ತವಿಷಯೇಭ್ಯೋ ನಿವರ್ತನಂ .. 20..

ನಿವರ್ತಿತಾನಾಮೇತೇಷಾಂ ತದ್ವ್ಯತಿರಿಕ್ತವಿಷಯೇಭ್ಯಉಪರಮಣಮುಪರತಿರಥವಾ
ವಿಹಿತಾನಾಂ ಕರ್ಮಣಾಂ ವಿಧಿನಾ ಪರಿತ್ಯಾಗಃ .. 21..
ತಿತಿಕ್ಷಾ - ಶೀತೋಷ್ಣಾದಿದ್ವಂದ್ವಸಹಿಷ್ಣುತಾ .. 22..

ನಿಗೃಹೀತಸ್ಯ ಮನಸಃ ಶ್ರವಣಾದೌ ತದನುಗುಣವಿಷಯೇ ಚ
ಸಮಾಧಿಃ -ಸಮಾಧಾನಂ .. 23..

ಗುರೂಪದಿಷ್ಟವೇದಾಂತವಾಕ್ಯೇಷು ವಿಶ್ವಾಸಃ - ಶ್ರದ್ಧಾ .. 24..
ಮುಮುಕ್ಷುತ್ವಂ -ಮೋಕ್ಷೇಚ್ಛಾ .. 25..
ಏವಂಭೂತಃ ಪ್ರಮಾತಾಧಿಕಾರೀ “ಶಾಂತೋ ದಾಂತಃ”
(ಬೃ ಉ 4.4.23)ಇತ್ಯಾದಿಶ್ರುತೇಃ .ಉಕ್ತಂಚ -

“ಪ್ರಶಾಂತಚಿತ್ತಾಯ ಜಿತೇಂದ್ರಿಯಾಯ ಚ
ಪ್ರಹೀಣದೋಷಾಯಯಥೋಕ್ತಕಾರಿಣೇ .

ಗುಣಾನ್ವಿತಾಯಾನುಗತಾಯ ಸರ್ವದಾ
ಪ್ರದೇಯಮೇತತ್ ಸತತಂ ಮುಮುಕ್ಷವೇ .. 26..”
(ಉಪದೇಶಸಾಹಸ್ರೀ 324.16.72)

ವಿಷಯಃ -ಜೀವಬ್ರಹ್ಮೈಕ್ಯಂ ಶುದ್ಧಚೈತನ್ಯಂ ಪ್ರಮೇಯಂ
ತತ್ರ ಏವ ವೇದಾಂತಾನಾಂ ತಾತ್ಪರ್ಯಾತ್ .. 27..

ಸಂಬಂಧಸ್ತು - ತದೈಕ್ಯಪ್ರಮೇಯಸ್ಯ ತತ್ಪ್ರತಿಪಾದಕೋಪನಿಷತ್ಪ್ರಮಾಣಸ್ಯ
ಚ ಬೋಧ್ಯಬೋಧಕಭಾವಃ .. 28..

ಪ್ರಯೋಜನಂ ತು - ತದೈಕ್ಯಪ್ರಮೇಯಗತಾಜ್ಞಾನನಿವೃತ್ತಿಃ
ಸ್ವಸ್ವರೂಪಾನಂದಾವಾಪ್ತಿಶ್ಚ “ತರತಿ ಶೋಕಂ ಆತ್ಮವಿತ್
(ಛಾಂ ಉ 7.1.3)

ಇತ್ಯಾದಿಶ್ರುತೇಃ” ಬ್ರಹ್ಮವಿದ್ ಬ್ರಹ್ಮೈವ ಭವತಿ “

(ಮುಂಡಉ 3.2.9)

ಇತ್ಯಾದಿಶ್ರುತೇಶ್ಚ .. 29..
ಅಯಮಧಿಕಾರೀ ಜನನಮರಣಾದಿಸಂಸಾರಾನಲಸಂತಪ್ತೋ ದೀಪ್ತಶಿರಾ
ಜಲರಾಶಿಮಿವೋಪಹಾರಪಾಣಿಃ ಶ್ರೋತ್ರಿಯಂ ಬ್ರಹ್ಮನಿಷ್ಠಂ ಗುರುಮುಪಸೃತ್ಯ
ತಮನುಸರತಿ “ತದ್ವಿಜ್ಞಾನಾರ್ಥಂ ಸ ಗುರುಮೇವಾಭಿಗಚ್ಛೇತ್ ಸಮಿತ್ಪಾಣಿಃ
ಶ್ರೋತ್ರಿಯಂ ಬ್ರಹ್ಮನಿಷ್ಠಂ” (ಮುಂಡಉ 1.2.12)

ಇತ್ಯಾದಿಶ್ರುತೇಃ .. 30..
ಸ ಗುರುಃ ಪರಮಕೃಪಯಾಧ್ಯಾರೋಪಾಪವಾದನ್ಯಾಯೇನೈನಮುಪದಿಶತಿ
“ತಸ್ಮೈ ಸ ವಿದ್ವಾನುಪಸನ್ನಯಾ ಸಮ್ಯಕ್
ಪ್ರಶಾಂತಚಿತ್ತಾಯ ಶಮಾನ್ವಿತಾಯ .

ಯೇನಾಕ್ಷರಂ ಪುರುಷಂ ವೇದ ಸತ್ಯಂ
ಪ್ರೋವಾಚ ತಾಂ ತತ್ತ್ವತೋ ಬ್ರಹ್ಮವಿದ್ಯಾಂ ..”
(ಮುಂಡಉ 1.2.13)

ಇತ್ಯಾದಿಶ್ರುತೇಃ .. 31..

.. 33..

ಪ್ರತಿಭಾಸಮಾನಾನಾಂಜೀವಗತಾಜ್ಞಾನಾನಾಂ ಸಮಷ್ಟ್ಯಭಿಪ್ರಾಯೇಣತದೇಕತ್ವವ್ಯಪದೇಶಃ
“ಅಜಾಮೇಕಾಂ” (ಶ್ವೇ ಉ 4.5)ಇತ್ಯಾದಿಶ್ರುತೇಃ .. 36..
ಇಯಂ ಸಮಷ್ಟಿರುತ್ಕೃಷ್ಟೋಪಾಧಿತಯಾ ವಿಶುದ್ಧಸತ್ತ್ವಪ್ರಧಾನಾ .. 37..

ಏತದುಪಹಿತಂಚೈತನ್ಯಂ ಸರ್ವಜ್ಞತ್ವಸರ್ವೇಶ್ವರತ್ವಸರ್ವನಿಯಂತೃತ್ವಾದಿಗುಣಕಮವ್ಯಕ್ತಮಂತರ್ಯಾಮೀ
ಜಗತ್ಕಾರಣಮೀಶ್ವರ ಇತಿ ಚ ವ್ಯಪದಿಶ್ಯತೇ ಸಕಲಾಜ್ಞಾನಾವಭಾಸಕತ್ವಾತ್ .

“ಯಃ ಸರ್ವಜ್ಞಃ ಸರ್ವವಿತ್” (ಮುಂಡಉ 1.1.9)ಇತಿ ಶ್ರುತೇಃ .. 38..
ಈಶ್ವರಸ್ಯೇಯಂ ಸಮಷ್ಟಿರಖಿಲಕಾರಣತ್ವಾತ್ಕಾರಣಶರೀರಮಾನಂದಪ್ರಚುರತ್ವಾ-
ತ್ಕೋಶವದಾಚ್ಛಾದಕತ್ವಾಚ್ಚಾನಂದಮಯಕೋಶಃ ಸರ್ವೋಪರಮತ್ವಾ-
ತ್ಸುಷುಪ್ತಿರತ ಏವ ಸ್ಥೂಲಸೂಕ್ಷ್ಮಪ್ರಪಂಚಲಯಸ್ಥಾನಮಿತಿ ಚಉಚ್ಯತೇ .. 39..

ಯಥಾ ವನಸ್ಯ ವ್ಯಷ್ಟ್ಯಭಿಪ್ರಾಯೇಣ ವೃಕ್ಷಾ ಇತ್ಯನೇಕತ್ವವ್ಯಪದೇಶೋ ಯಥಾ ವಾ

ತದನೇಕತ್ವವ್ಯಪದೇಶಃ “ಇಂದ್ರೋ ಮಾಯಾಭಿಃ ಪುರುರೂಪ ಈಯತೇ” (ಋಗ್ವೇದ
6.47.18)

ಇತ್ಯಾದಿಶ್ರುತೇಃ .. 40..
ಅತ್ರ ವ್ಯಸ್ತಸಮಸ್ತವ್ಯಾಪಿತ್ವೇನ ವ್ಯಷ್ಟಿಸಮಷ್ಟಿತಾವ್ಯಪದೇಶಃ .. 41..

ಪಿಪಾಸಾವಾನಿತ್ಯಾದಿ ಅನುಭವಾಚ್ಚ ಪ್ರಾಣ ಆತ್ಮೇತಿ ವದತಿ .. 126..

ಅನ್ಯಸ್ತು ಚಾರ್ವಾಕಃ “ಅನ್ಯೋಽನ್ತರ ಆತ್ಮಾ ಮನೋಮಯಃ” (ತೈ ಉ 2.3.1)

ಇತ್ಯಾದಿಶ್ರುತೇರ್ಮನಸಿ ಸುಪ್ತೇ ಪ್ರಾಣಾದೇರಭಾವಾದಹಂ ಸಂಕಲ್ಪವಾನಹಂ
ವಿಕಲ್ಪವಾನಿತ್ಯಾದ್ಯನುಭವಾಚ್ಚ ಮನ ಆತ್ಮೇತಿ ವದತಿ .. 127..

ಬೌದ್ಧಸ್ತು “ಅನ್ಯೋಽನ್ತರ ಆತ್ಮಾ ವಿಜ್ಞಾನಮಯಃ” (ತೈ ಉ 2.4.1)

ಇತ್ಯಾದಿಶ್ರುತೇಃ ಕರ್ತುರಭಾವೇ ಕರಣಸ್ಯ ಶಕ್ತ್ಯಭಾವಾದಹಂ ಕರ್ತಾಹಂ
ಭೋಕ್ತೇತ್ಯಾದ್ಯನುಭವಾಚ್ಚ
ಬುದ್ಧಿರಾತ್ಮೇತಿ ವದತಿ .. 128..

ಪ್ರಾಭಾಕರತಾರ್ಕಿಕೌ ತು “ಅನ್ಯೋಽನ್ತರ ಆತ್ಮಾನಂದಮಯಃ” (ತೈ ಉ 2.5.1)

ಇತ್ಯಾದಿಶ್ರುತೇರ್ಬುದ್ಧ್ಯಾದೀನಾಮಜ್ಞಾನೇಲಯದರ್ಶನಾದಹಮಜ್ಞೋಽಹಮಜ್ಞಾನೀತ್ಯಾದ್ಯನುಭವಾಚ್ಚಾಜ್ಞಾನಮಾತ್ಮೇತಿ
ವದತಃ .. 129..

ಭಾಟ್ಟಸ್ತು “ಪ್ರಜ್ಞಾನಘನ ಏವಾನಂದಮಯಃ” (ಮಾಂಡೂ ಉ 5) ಇತ್ಯಾದಿಶ್ರುತೇಃ
ಸುಷುಪ್ತೌ
ಪ್ರಕಾಶಾಪ್ರಕಾಶಸದ್ಭಾವಾನ್ಮಾಮಹಂನಜಾನಾಮೀತ್ಯಾದ್ಯನುಭವಾಚ್ಚಾಜ್ಞಾನೋಪಹಿತಂ
ಚೈತನ್ಯಮಾತ್ಮೇತಿ ವದತಿ .. 130..

ಅಪರೋ ಬೌದ್ಧಃ “ಅಸದೇವೇದಮಗ್ರ ಆಸೀತ್” (ಛಾ ಉ 6.2.1)

ಇತ್ಯಾದಿಶ್ರುತೇಃ ಸುಷುಪ್ತೌ ಸರ್ವಾಭಾವಾದಹಂ ಸುಷುಪ್ತೌ ನಾಸಮಿತ್ಯುತ್ಥಿತಸ್ಯ
ಸ್ವಾಭಾವಪರಾಮರ್ಶವಿಷಯಾನುಭವಾಚ್ಚ ಶೂನ್ಯಮಾತ್ಮೇತಿ ವದತಿ .. 131..

ಏತೇಷಾಂ ಪುತ್ರಾದೀನಾಮನಾತ್ಮತ್ವಮುಚ್ಯತೇ .. 132..

ಏತೈರತಿಪ್ರಾಕೃತಾದಿವಾದಿಭಿರುಕ್ತೇಷು ಶ್ರುತಿಯುಕ್ತ್ಯನುಭವಾಭಾಸೇಷು
ಪೂರ್ವಪೂರ್ವೋಕ್ತಶ್ರುತಿಯುಕ್ತ್ಯನುಭವಾಭಾಸಾನಾಮುತ್ತರೋತ್ತತರಶ್ರುತಿಯುಕ್ತ್ಯನುಭವಾಭಾಸೈ-

ರಾತ್ಮತ್ವಬಾಧದರ್ಶನಾತ್ಪುತ್ರಾದೀನಾಮನಾತ್ಮತ್ವಂ ಸ್ಪಷ್ಟಮೇವ .. 133..

ಕಿಂಚ ಪ್ರತ್ಯಗಸ್ಥೂಲೋಽಚಕ್ಷುರಪ್ರಾಣೋಽಮನಾ ಅಕರ್ತಾ ಚೈತನ್ಯಂ ಚಿನ್ಮಾತ್ರಂ
ಸದಿತ್ಯಾದಿಪ್ರಬಲಶ್ರುತಿವಿರೋಧಾದಸ್ಯ ಪುತ್ರಾದಿಶೂನ್ಯಪರ್ಯಂತಸ್ಯ ಜಡಸ್ಯ
ಚೈತನ್ಯಭಾಸ್ಯತ್ವೇನ ಘಟಾದಿವದನಿತ್ಯತ್ವಾದಹಂ ಬ್ರಹ್ಮೇತಿ
ವಿದ್ವದನುಭವಪ್ರಾಬಲ್ಯಾಚ್ಚ ತತ್ತಚ್ಛ್ರುತಿಯುಕ್ತ್ಯನುಭವಭಾಸಾನಾಂ
ಬಾಧಿತತ್ವಾದಪಿ ಪುತ್ರಾದಿಶೂನ್ಯಪರ್ಯಂತಮಖಿಲಮನಾತ್ಮೈವ .. 134..

ಅತಸ್ತತ್ತದ್ಭಾಸಕಂ ನಿತ್ಯಶುದ್ಧಬುದ್ಧಮುಕ್ತಸತ್ಯಸ್ವಭಾವಂ
ಪ್ರತ್ಯಕ್ಚೈತನ್ಯಮೇವಾತ್ಮವಸ್ತ್ವಿತಿ ವೇದಾಂತವಿದ್ವದನುಭವಃ .. 135..
ಏವಮಧ್ಯಾರೋಪಃ .. 136..

4

ಅಪವಾದೋ ನಾಮರಜ್ಜುವಿವರ್ತಸ್ಯ ಸರ್ಪಸ್ಯ ರಜ್ಜುಮಾತ್ರತ್ವವದ್ವಸ್ತುವಿವರ್ತಸ್ಯಾವಸ್ತುನೋಽಜ್ಞಾನಾದೇಃ
ಪ್ರಪಂಚಸ್ಯ ವಸ್ತುಮಾತ್ರತ್ವಂ .. 137..

ತದುಕ್ತಂ -

“ಸತತ್ತ್ವತೋಽನ್ಯಥಾಪ್ರಥಾ ವಿಕಾರ ಇತ್ಯುದೀರಿತಃ .
ಅತತ್ತ್ವತೋಽನ್ಯಥಾಪ್ರಥಾ ವಿವರ್ತ ಇತ್ಯುದೀರಿತಃ ..” ಇತಿ .. 138..

ತಥಾಹಿ ಏತದ್ಭೋಗಾಯತನಂ ಚತುರ್ವಿಧಸಕಲಸ್ಥೂಲಶರೀರಜಾತಂ
ಭೋಗ್ಯರೂಪಾನ್ನಪಾನಾದಿಕಮೇತದಾಯತನಭೂತಭೂರಾದಿಚತುರ್ದಶಭುವನಾನ್ಯೇತದಾಯತನಭೂತಂ
ಬ್ರಹ್ಮಾಂಡಂ ಚೈತತ್ಸರ್ವಮೇತೇಷಾಂ ಕಾರಣರೂಪಂ ಪಂಚೀಕೃತಭೂತಮಾತ್ರಂ
ಭವತಿ .. 139..

ಏತಾನಿ ಶಬ್ದಾದಿವಿಷಯಸಹಿತಾನಿ ಪಂಚೀಕೃತಾನಿ ಭೂತಾನಿ ಸೂಕ್ಷ್ಮಶರೀರಜಾತಂ
ಚೈತತ್ಸರ್ವಮೇತೇಷಾಂ ಕಾರಣರೂಪಾಪಂಚೀಕೃತಭೂತಮಾತ್ರಂ ಭವತಿ .. 140..

ಏತಾನಿ ಸತ್ತ್ವಾದಿಗುಣಸಹಿತಾನ್ಯಪಂಚೀಕೃತಾನ್ಯುತ್ಪತ್ತಿ-
ವ್ಯುತ್ಕ್ರಮೇಣೈತತ್ಕಾರಣಭೂತಾಜ್ಞಾನೋಪಹಿತಚೈತನ್ಯಮಾತ್ರಂ ಭವತಿ .. 141..

ಏತದಜ್ಞಾನಮಜ್ಞಾನೋಪಹಿತಂ ಚೈತನ್ಯಂ ಚೇಶ್ವರಾದಿಕಮೇತದಾಧಾರ-

ಭೂತಾನುಪಹಿತಚೈತನ್ಯರೂಪಂ ತುರೀಯಂ ಬ್ರಹ್ಮಮಾತ್ರಂ ಭವತಿ .. 142..

ಆಭ್ಯಾಮಧ್ಯಾರೋಪಾಪವಾದಾಭ್ಯಾಂ ತತ್ತ್ವಂಪದಾರ್ಥಶೋಧನಮಪಿ
ಸಿದ್ಧಂ ಭವತಿ .. 143..

ತಥಾಹಿ -ಅಜ್ಞಾನಾದಿಸಮಷ್ಟಿರೇತದುಪಹಿತಂ ಸರ್ವಜ್ಞತ್ವಾದಿವಿಶಿಷ್ಟಂ
ಚೈತನ್ಯಮೇತದನುಪಹಿತಂಚೈತತ್ತ್ರಯಂತಪ್ತಾಯಃಪಿಂಡವದೇಕತ್ವೇನಾವಭಾಸಮಾನಂ
ತತ್ಪದವಾಚ್ಯಾರ್ಥೋ ಭವತಿ .. 144..

ಏತದುಪಾಧ್ಯುಪಹಿತಾಧಾರಭೂತಮನುಪಹಿತಂ ಚೈತನ್ಯಂ ತತ್ಪದಲಕ್ಷ್ಯಾರ್ಥೋ
ಭವತಿ .. 145..

ಅಜ್ಞಾನಾದಿವ್ಯಷ್ಟಿರೇತದುಪಹಿತಾಲ್ಪಜ್ಞತ್ವಾದಿವಿಶಿಷ್ಟಚೈತನ್ಯಮೇತ-
ದನುಪಹಿತಂ ಚೈತತ್ತ್ರಯಂ ತಪ್ತಾಯಃಪಿಂಡವದೇಕತ್ವೇನಾವಭಾಸಮಾನಂ
ತ್ವಂಪದವಾಚ್ಯಾರ್ಥೋ ಭವತಿ .. 146..

ಏತದುಪಾಧ್ಯುಪಹಿತಾಧಾರಭೂತಮನುಪಹಿತಂ ಪ್ರತ್ಯಗಾನಂದಂ
ತುರೀಯಂ ಚೈತನ್ಯಂ ತ್ವಂಪದಲಕ್ಷ್ಯಾರ್ಥೋ ಭವತಿ .. 147..

ಅಥಮಹಾವಾಕ್ಯಾರ್ಥೋ ವರ್ಣ್ಯತೇ .ಇದಂ ತತ್ತ್ವಮಸಿವಾಕ್ಯಂ
ಸಂಬಂಧತ್ರಯೇಣಾಖಂಡಾರ್ಥಬೋಧಕಂ ಭವತಿ .. 148..

ಸಂಬಂಧತ್ರಯಂ ನಾಮ ಪದಯೋಃ ಸಾಮಾನಾಧಿಕರಣ್ಯಂ
ಪದಾರ್ಥಯೋರ್ವಿಶೇಷಣವಿಶೇಷ್ಯಭಾವಃ ಪ್ರತ್ಯಗಾತ್ಮ-
ಲಕ್ಷಣಯೋರ್ಲಕ್ಷ್ಯಲಕ್ಷಣಭಾವಶ್ಚೇತಿ .. 149..

ತದುಕ್ತಂ -

“ಸಾಮಾನಾಧಿಕರಣ್ಯಂ ಚ ವಿಶೇಷಣವಿಶೇಷ್ಯತಾ .

ಲಕ್ಷ್ಯಲಕ್ಷಣಸಂಬಂಧಃ ಪದಾರ್ಥಪ್ರತ್ಯಗಾತ್ಮನಾಂ ..” ಇತಿ .. 150..

ಸಾಮಾನಾಧಿಕರಣ್ಯಸಂಬಂಧಸ್ತಾವದ್ಯಥಾ ಸೋಽಯಂ ದೇವದತ್ತ ಇತ್ಯಸ್ಮಿನ್ವಾಕ್ಯೇ
ತತ್ಕಾಲವಿಶಿಷ್ಟದೇವದತ್ತವಾಚಕಸಶಬ್ದಸ್ಯೈತತ್ಕಾಲವಿಶಿಷ್ಟದೇವದತ್ತ-
ವಾಚಕಾಯಂಶಬ್ದಸ್ಯ ಚೈಕಸ್ಮಿನ್ಪಿಂಡೇ ತಾತ್ಪರ್ಯಸಂಬಂಧಃ . ತಥಾ ಚ
ತತ್ತ್ವಮಸೀತಿ ವಾಕ್ಯೇಽಪಿ ಪರೋಕ್ಷತ್ವಾದಿವಿಶಿಷ್ಟಚೈತನ್ಯವಾಚಕತತ್ಪದ-

ಸ್ಯಾಪರೋಕ್ಷತ್ವಾದಿ ವಿಶಿಷ್ಟಚೈತನ್ಯವಾಚಕತ್ವಂಪದಸ್ಯ ಚೈಕಸ್ಮಿಂಶ್ಚೈತನ್ಯೇ

ತಾತ್ಪರ್ಯಸಂಬಂಧಃ .. 151..
ವಿಶೇಷಣವಿಶೇಷ್ಯಭಾವಸಂಬಂಧಸ್ತು ಯಥಾ ತತ್ರೈವ ವಾಕ್ಯೇ
ಸಶಬ್ದಾರ್ಥತತ್ಕಾಲವಿಶಿಷ್ಟದೇವದತ್ತಸ್ಯಾಯಂಶಬ್ದಾರ್ಥೈತತ್ಕಾಲವಿಶಿಷ್ಟದೇವದತ್ತಸ್ಯ
ಚಾನ್ಯೋನ್ಯಭೇದವ್ಯಾವರ್ತಕತಯಾವಿಶೇಷಣವಿಶೇಷ್ಯಭಾವಃ .ತಥಾತ್ರಾಪಿ ವಾಕ್ಯೇ
ತತ್ಪದಾರ್ಥಪರೋಕ್ಷತ್ವಾದಿವಿಶಿಷ್ಟಚೈತನ್ಯಸ್ಯ ತ್ವಂಪದಾರ್ಥಾಪರೋಕ್ಷತ್ವಾದಿವಿಶಿಷ್ಟಚೈತನ್ಯಸ್ಯ
ಚಾನ್ಯೋನ್ಯಭೇದವ್ಯಾವರ್ತಕತಯಾ ವಿಶೇಷಣವಿಶೇಷ್ಯಭಾವಃ .. 152..
ಲಕ್ಷ್ಯಲಕ್ಷಣಸಂಬಂಧಸ್ತುಯಥಾ ತತ್ರೈವಸಶಬ್ದಾಯಂಶಬ್ದಯೋಸ್ತದರ್ಥಯೋರ್ವಾ
ವಿರುದ್ಧತತ್ಕಾಲೈತತ್ಕಾಲವಿಶಿಷ್ಟತ್ವಪರಿತ್ಯಾಗೇನಾವಿರುದ್ಧದೇವದತ್ತೇನ ಸಹ
ಲಕ್ಷ್ಯಲಕ್ಷಣಭಾವಃ .
ತಥಾತ್ರಾಪಿವಾಕ್ಯೇ ತತ್ತ್ವಂಪದಯೋಸ್ತದರ್ಥಯೋರ್ವಾವಿರುದ್ಧಪರೋಕ್ಷತ್ವಾಪರೋಕ್ಷತ್ವಾದಿ-

ವಿಶಿಷ್ಟತ್ವಪರಿತ್ಯಾಗೇನಾವಿರುದ್ಧಚೈತನ್ಯೇನ ಸಹ ಲಕ್ಷ್ಯಲಕ್ಷಣಭಾವಃ .. 153..
ಇಯಮೇವ ಭಾಗಲಕ್ಷಣೇತ್ಯುಚ್ಯತೇ .. 154..

ಅಸ್ಮಿನ್ವಾಕ್ಯೇ ನೀಲಮುತ್ಪಲಮಿತಿ ವಾಕ್ಯವದ್ವಾಕ್ಯಾರ್ಥೋ ನ ಸಂಗಚ್ಛತೇ .. 155..

ತತ್ರ ತು ನೀಲಪದಾರ್ಥನೀಲಗುಣಸ್ಯೋತ್ಪಲಪದಾರ್ಥೋತ್ಪಲದ್ರವ್ಯಸ್ಯ ಚ
ಶೌಕ್ಲ್ಯಪಟಾದಿಭೇದವ್ಯಾವರ್ತಕತಯಾನ್ಯೋನ್ಯವಿಶೇಷಣವಿಶೇಷ್ಯ-
ರೂಪಸಂಸರ್ಗಸ್ಯಾನ್ಯತರವಿಶಿಷ್ಟಸ್ಯಾನ್ಯತರಸ್ಯ ತದೈಕ್ಯಸ್ಯ ವಾ
ವಾಕ್ಯಾರ್ಥತ್ವಾಂಗೀಕಾರೇ ಪ್ರಮಾಣಾಂತರವಿರೋಧಾಭಾವಾತ್ತದ್ವಾಕ್ಯಾರ್ಥಃ
ಸಂಗಚ್ಛತೇ .. 156..

ಅತ್ರ ತು ತತ್ಪದಾರ್ಥಪರೋಕ್ಷತ್ವಾದಿವಿಶಿಷ್ಟಚೈತನ್ಯಸ್ಯ
ತ್ವಂಪದಾರ್ಥಾಪರೋಕ್ಷತ್ವಾದಿವಿಶಿಷ್ಟಚೈತನ್ಯಸ್ಯ ಚಾನ್ಯೋನ್ಯಭೇದವ್ಯಾವರ್ತಕತಯಾ
ವಿಶೇಷಣವಿಶೇಷ್ಯಭಾವಸಂಸರ್ಗಸ್ಯಾನ್ಯತರವಿಶಿಷ್ಟಸ್ಯಾನ್ಯತರಸ್ಯ
ತದೈಕ್ಯಸ್ಯ ವಾವಾಕ್ಯಾರ್ಥತ್ವಾಂಗೀಕಾರೇಪ್ರತ್ಯಕ್ಷಾದಿಪ್ರಮಾಣವಿರೋಧಾದ್ವಾಕ್ಯಾರ್ಥೋ
ನ ಸಂಗಚ್ಛತೇ .. 157..

ತದುಕ್ತಂ -

“ಸಂಸರ್ಗೋ ವಾ ವಿಶಿಷ್ಟೋ ವಾ ವಾಕ್ಯಾರ್ಥೋ ನಾತ್ರ ಸಮ್ಮತಃ .
ಅಖಂಡೈಕರಸತ್ವೇನ ವಾಕ್ಯಾರ್ಥೋ ವಿದುಷಾಂ ಮತಃ ..” ಇತಿ (ಪಂಚದಶೀ 7.75) ..

158..

ಅತ್ರ ಗಂಗಾಯಾಂ ಘೋಷಃ ಪ್ರತಿವಸತೀತಿವಾಕ್ಯವಜ್ಜಹಲ್ಲಕ್ಷಣಾಪಿ ನ ಸಂಗಚ್ಛತೇ ..

159..

ತತ್ರ ತು ಗಂಗಾಘೋಷಯೋರಾಧಾರಾಧೇಯಭಾವಲಕ್ಷಣಸ್ಯವಾಕ್ಯಾರ್ಥಸ್ಯಾಶೇಷತೋ

ವಿರುದ್ಧತ್ವಾದ್ವಾಕ್ಯಾರ್ಥಮಶೇಷತಃ ಪರಿತ್ಯಜ್ಯ ತತ್ಸಂಬಂಧಿತೀರಲಕ್ಷಣಾಯಾ
ಯುಕ್ತತ್ವಾಜ್ಜಹಲ್ಲಕ್ಷಣಾ ಸಂಗಚ್ಛತೇ .. 160..

ಅತ್ರ ತು ಪರೋಕ್ಷಾಪರೋಕ್ಷಚೈತನ್ಯೈಕತ್ವಲಕ್ಷಣಸ್ಯ
ವಾಕ್ಯಾರ್ಥಸ್ಯ ಭಾಗಮಾತ್ರೇ ವಿರೋಧಾದ್ಭಾಗಾಂತರಮಪಿ
ಪರಿತ್ಯಜ್ಯಾನ್ಯಲಕ್ಷಣಾಯಾ ಅಯುಕ್ತತ್ವಾಜ್ಜಹಲ್ಲಕ್ಷಣಾ
ನ ಸಂಗಚ್ಛತೇ .. 161..

ನ ಚ ಗಂಗಾಪದಂ ಸ್ವಾರ್ಥಪರಿತ್ಯಾಗೇನ ತೀರಪದಾರ್ಥಂ
ಯಥಾ ಲಕ್ಷಯತಿ ತಥಾ ತತ್ಪದಂ ತ್ವಂಪದಂ ವಾ
ಸ್ವಾರ್ಥಪರಿತ್ಯಾಗೇನ ತ್ವಂಪದಾರ್ಥಂ ತತ್ಪದಾರ್ಥಂ ವಾ
ಲಕ್ಷಯತ್ವತಃ ಕುತೋ ಜಹಲ್ಲಕ್ಷಣಾ ನ ಸಂಗಚ್ಛತ
ಇತಿ ವಾಚ್ಯಂ .. 162..

ತತ್ರ ತೀರಪದಾಶ್ರವಣೇನ ತದರ್ಥಾಪ್ರತೀತೌ ಲಕ್ಷಣಯಾ
ತತ್ಪ್ರತೀತ್ಯಪೇಕ್ಷಾಯಾಮಪಿ ತತ್ತ್ವಂಪದಯೋಃ ಶ್ರೂಯಮಾಣತ್ವೇನ
ತದರ್ಥಪ್ರತೀತೌ ಲಕ್ಷಣಯಾ ಪುನರನ್ಯತರಪದೇನಾನ್ಯತರ-

ಪದಾರ್ಥಪ್ರತೀತ್ಯಪೇಕ್ಷಾಭಾವಾತ್ .. 163..

ಅತ್ರ ಶೋಣೋ ಧಾವತೀತಿವಾಕ್ಯವದಜಹಲ್ಲಕ್ಷಣಾಪಿ ನ ಸಂಭವತಿ .. 164..

ತತ್ರ ಶೋಣಗುಣಗಮನಲಕ್ಷಣಸ್ಯ ವಾಕ್ಯಾರ್ಥಸ್ಯ
ವಿರುದ್ಧತ್ವಾತ್ತದಪರಿತ್ಯಾಗೇನ ತದಾಶ್ರಯಾಶ್ವಾದಿಲಕ್ಷಣಯಾ
ತದ್ವಿರೋಧಪರಿಹಾರಸಂಭವಾದಜಹಲ್ಲಕ್ಷಣಾ ಸಂಭವತಿ .. 165..

ಅತ್ರ ತು ಪರೋಕ್ಷತ್ವಾಪರೋಕ್ಷತ್ವಾದಿವಿಶಿಷ್ಟಚೈತನ್ಯೈಕತ್ವಸ್ಯ
ವಾಕ್ಯಾರ್ಥಸ್ಯ ವಿರುದ್ಧತ್ವಾತ್ತದಪರಿತ್ಯಾಗೇನ ತತ್ಸಂಬಂಧಿನೋ ಯಸ್ಯ
ಕಸ್ಯಚಿದರ್ಥಸ್ಯ ಲಕ್ಷಿತತ್ವೇಽಪಿ ತದ್ವಿರೋಧಪರಿಹಾರಾಸಂಭವಾ-
ದಜಹಲ್ಲಕ್ಷಣಾ ನ ಸಂಭವತ್ಯೇವ .. 166..

ನ ಚ ತತ್ಪದಂ ತ್ವಂಪದಂ ವಾ ಸ್ವಾರ್ಥವಿರುದ್ಧಾಂಶಪರಿತ್ಯಾಗೇನಾಂ-
ಶಾಂತರಸಹಿತಂ ತ್ವಂಪದಾರ್ಥಂ ತತ್ಪದಾರ್ಥಂ ವಾ ಲಕ್ಷಯತ್ವತಃ
ಕಥಂ ಪ್ರಕಾರಾಂತರೇಣ ಭಾಗಲಕ್ಷಣಾಂಗೀಕರಣಮಿತಿ ವಾಚ್ಯಂ .. 167..

ಏಕೇನ ಪದೇನ ಸ್ವಾರ್ಥಾಂಶಪದಾರ್ಥಾಂತರೋಭಯಲಕ್ಷಣಾಯಾ
ಅಸಂಭವಾತ್ಪದಾಂತರೇಣ ತದರ್ಥಪ್ರತೀತೌ ಲಕ್ಷಣಯಾ
ಪುನಸ್ತತ್ಪ್ರತೀತ್ಯಪೇಕ್ಷಾಭಾವಾಚ್ಚ .. 168..
ತಸ್ಮಾದ್ಯಥಾ ಸೋಽಯಂ ದೇವದತ್ತ ಇತಿ ವಾಕ್ಯಂ ತದರ್ಥೋ ವಾ
ತತ್ಕಾಲೈತತ್ಕಾಲವಿಶಿಷ್ಟದೇವದತ್ತಲಕ್ಷಣಸ್ಯ ವಾಕ್ಯಾರ್ಥಸ್ಯಾಂಶೇ
ವಿರೋಧಾದ್ವಿರುದ್ಧತತ್ಕಾಲೈತತ್ಕಾಲವಿಶಿಷ್ಟಾಂಶಂ ಪರಿತ್ಯಜ್ಯಾವಿರುದ್ಧಂ

14 sanskritdocuments.org



ವೇದಾಂತಸಾರ

ಪರಿತ್ಯಜ್ಯಾವಿರುದ್ಧಮಖಂಡಚೈತನ್ಯಮಾತ್ರಂ ಲಕ್ಷಯತೀತಿ .. 169..

ಅಥಾಧುನಾಹಂ ಬ್ರಹ್ಮಾಸ್ಮಿ (ಬೃ ಉ 1.4.10)

ಇತ್ಯನುಭವವಾಕ್ಯಾರ್ಥೋ ವರ್ಣ್ಯತೇ .. 170..

ಏವಮಾಚಾರ್ಯೇಣಾಧ್ಯಾರೋಪಾಪವಾದಪುರಃಸರಂ ತತ್ತ್ವಂಪದಾರ್ಥೌ
ಶೋಧಯಿತ್ವಾ ವಾಕ್ಯೇನಾಖಂಡಾರ್ಥೇಽವಬೋಧಿತೇಽಧಿಕಾರಿಣೋಽಹಂ
ನಿತ್ಯಶುದ್ಧಬುದ್ಧಮುಕ್ತಸತ್ಯಸ್ವಭಾವಪರಮಾನಂದಾನಂತಾದ್ವಯಂ
ಬ್ರಹ್ಮಾಸ್ಮೀತ್ಯಖಂಡಾಕಾರಾಕಾರಿತಾ ಚಿತ್ತವೃತ್ತಿರುದೇತಿ .. 171..

ಸಾ ತು ಚಿತ್ಪ್ರತಿಬಿಂಬಸಹಿತಾ ಸತೀ ಪ್ರತ್ಯಗಭಿನ್ನಮಜ್ಞಾತಂ ಪರಂಬ್ರಹ್ಮ
ವಿಷಯೀಕೃತ್ಯ ತದ್ಗತಾಜ್ಞಾನಮೇವ ಬಾಧತೇ ತದಾ ಪಟಕಾರಣತಂತುದಾಹೇ
ಪಟದಾಹವದಖಿಲಕಾರಣೇಽಜ್ಞಾನೇ ಬಾಧಿತೇ ಸತಿ ತತ್ಕಾರ್ಯಸ್ಯಾಖಿಲಸ್ಯ
ಬಾಧಿತತ್ವಾತ್ತದಂತರ್ಭೂತಾಖಂಡಾಕಾರಾಕಾರಿತಾ ಚಿತ್ತವೃತ್ತಿರಪಿ ಬಾಧಿತಾ ಭವತಿ ..

172..

ತತ್ರ ಪ್ರತಿಬಿಂಬಿತಂಚೈತನ್ಯಮಪಿಯಥಾದೀಪಪ್ರಭಾದಿತ್ಯಪ್ರಭಾವಭಾಸನಾಸಮರ್ಥಾ
ಸತೀ ತಯಾಭಿಭೂತಾಭವತಿತಥಾಸ್ವಯಂಪ್ರಕಾಶಮಾನಪ್ರತ್ಯಗಭಿನ್ನಪರಬ್ರಹ್ಮಾವಭಾಸನಾನರ್ಹತಯಾ
ತೇನಾಭಿಭೂತಂಸತ್ಸ್ವೋಪಾಧಿಭೂತಾಖಂಡವೃತ್ತೇರ್ಬಾಧಿತತ್ವಾದ್ದರ್ಪಣಾಭಾವೇ
ಮುಖಪ್ರತಿಬಿಂಬಸ್ಯಮುಖಮಾತ್ರತ್ವವತ್ಪ್ರತ್ಯಗಭಿನ್ನಪರಬ್ರಹ್ಮಮಾತ್ರಂ ಭವತಿ .. 173..

ಏವಂ ಚ ಸತಿ “ಮನಸೈವಾನುದ್ರಷ್ಟವ್ಯಂ” (ಬೃ ಉ 4.4.19)

“ಯನ್ಮನಸಾ ನ ಮನುತೇ”
(ಕೇ ಉ 1.5)ಇತ್ಯನಯೋಃ ಶ್ರುತ್ಯೋರವಿರೋಧೋ ವೃತ್ತಿವ್ಯಾಪ್ಯತ್ವಾಂಗೀಕಾರೇಣ
ಫಲವ್ಯಾಪ್ಯತ್ವಪ್ರತಿಷೇಧಪ್ರತಿಪಾದನಾತ್ .. 174..

ತದುಕ್ತಂ -

“ಫಲವ್ಯಾಪ್ಯತ್ವಮೇವಾಸ್ಯ ಶಾಸ್ತ್ರಕೃದ್ಭಿರ್ನಿವಾರಿತಂ .

ಬ್ರಹ್ಮಣ್ಯಜ್ಞಾನನಾಶಾಯ ವೃತ್ತಿವ್ಯಾಪ್ತಿರಪೇಕ್ಷಿತಾ ..” ಇತಿ (ಪಂಚದಶೀ 6.90) .. 175..

“ಸ್ವಯಂಪ್ರಕಾಶಮಾನತ್ವಾನ್ನಾಭಾಸ ಉಪಯುಜ್ಯತೇ .” ಇತಿ ಚ (ಪಂಚದಶೀ 6.92)

.. 176..

ಜಡಪದಾರ್ಥಾಕಾರಾಕಾರಿತಚಿತ್ತವೃತ್ತೇರ್ವಿಶೇಷೋಽಸ್ತಿ .. 177..
ತಥಾಹಿ .ಅಯಂ ಘಟ ಇತಿ ಘಟಾಕಾರಾಕಾರಿತಚಿತ್ತವೃತ್ತಿರಜ್ಞಾತಂ ಘಟಂ
ವಿಷಯೀಕೃತ್ಯ ತದ್ಗತಾಜ್ಞಾನನಿರಸನಪುರಃಸರಂ ಸ್ವಗತಚಿದಾಭಾಸೇನ
ಜಡಂ ಘಟಮಪಿ ಭಾಸಯತಿ .. 178..

ತದುಕ್ತಂ -

“ಬುದ್ಧಿತತ್ಸ್ಥಚಿದಾಭಾಸೌ ದ್ವಾವಪಿ ವ್ಯಾಪ್ನುತೋ ಘಟಂ .

5

ನಿದಿಧ್ಯಾಸನಸಮಾಧ್ಯನುಷ್ಠಾನಸ್ಯಾಪೇಕ್ಷಿತತ್ವಾತ್ತೇಽಪಿ ಪ್ರದರ್ಶ್ಯಂತೇ .. 181..

ಶ್ರವಣಂ ನಾಮ ಷಡ್ವಿಧಲಿಂಗೈರಶೇಷವೇದಾಂತಾನಾಮದ್ವಿತೀಯವಸ್ತುನಿ
ತಾತ್ಪರ್ಯಾವಧಾರಣಂ .. 182..

ಯಥಾ ಛಾಂದೋಗ್ಯೇ ಷಷ್ಠಾಧ್ಯಾಯೇ ಪ್ರಕರಣಪ್ರತಿಪಾದ್ಯಸ್ಯಾದ್ವಿತೀಯವಸ್ತುನ
“ಏಕಮೇವಾದ್ವಿತೀಯಂ” (6.2.1)ಇತ್ಯಾದೌ “ಐತದಾತ್ಮ್ಯಮಿದಂ ಸರ್ವಂ” (6.8.7)

ವಾ ತತ್ರ ತತ್ರ ಶ್ರೂಯಮಾಣಂಪ್ರಯೋಜನಂ .ಯಥಾತತ್ರ “ಆಚಾರ್ಯವಾನ್ಪುರುಷೋ
ವೇದ ತಸ್ಯ ತಾವದೇವ ಚಿರಂಯಾವನ್ನ ವಿಮೋಕ್ಷ್ಯೇಥ ಸಂಪತ್ಸ್ಯೇ” (6.14.2)

ಇತ್ಯದ್ವಿತೀಯವಸ್ತುಜ್ಞಾನಸ್ಯ ತತ್ಪ್ರಾಪ್ತಿಃ ಪ್ರಯೋಜನಂ ಶ್ರೂಯತೇ .. 188..

ಪ್ರಕರಣಪ್ರತಿಪಾದ್ಯಸ್ಯ ತತ್ರ ತತ್ರ ಪ್ರಶಂಸನಮರ್ಥವಾದಃ .
ಯಥಾ ತತ್ರೈವ “ಉತ ತಮಾದೇಶಮಪ್ರಾಕ್ಷ್ಯೋ ಯೇನಾಶ್ರುತಂ ಶ್ರುತಂ
ಭವತ್ಯಮತಂ
ಮತಮವಿಜ್ಞಾತಂ ವಿಜ್ಞಾತಂ” (6.1.3)ಇತ್ಯದ್ವಿತೀಯವಸ್ತುಪ್ರಶಂಸನಂ .. 189..

ಪ್ರಕರಣಪ್ರತಿಪಾದ್ಯಾರ್ಥಸಾಧನೇ ತತ್ರ ತತ್ರ ಶ್ರುಯಮಾಣಾ ಯುಕ್ತಿರುಪಪತ್ತಿಃ .

ಯಥಾ
ತತ್ರ “ಯಥಾ ಸೌಮ್ಯೈಕೇನ ಮೃತ್ಪಿಂಡೇನ ಸರ್ವಂ ಮೃನ್ಮಯಂ ವಿಜ್ಞಾತಂ
ಸ್ಯಾದ್ವಾಚಾರಂಭಣಂ ವಿಕಾರೋ ನಾಮಧೇಯಂ ಮೃತ್ತಿಕೇತ್ಯೇವ ಸತ್ಯಂ” (6.1.4)

ಇತ್ಯಾದಾವದ್ವಿತೀಯವಸ್ತುಸಾಧನೇ ವಿಕಾರಸ್ಯ ವಾಚಾರಂಭಣಮಾತ್ರತ್ವೇ ಯುಕ್ತಿಃ
ಶ್ರೂಯತೇ .. 190..

ಮನನಂತು ಶ್ರುತಸ್ಯಾದ್ವಿತೀಯವಸ್ತುನೋವೇದಾಂತಾನುಗುಣಯುಕ್ತಿಭಿರನವರತಮನುಚಿಂತನಂ
.. 191..

ವಿಜಾತೀಯದೇಹಾದಿಪ್ರತ್ಯಯರಹಿತಾದ್ವಿತೀಯವಸ್ತುಸಜಾತೀಯಪ್ರತ್ಯಯಪ್ರವಾಹೋ
ನಿದಿಧ್ಯಾಸನಂ .. 192..

ಸಮಾಧಿರ್ದ್ವಿವಿಧಃ ಸವಿಕಲ್ಪಕೋ ನಿರ್ವಿಕಲ್ಪಶ್ಚೇತಿ .. 193..

ತತ್ರ ಸವಿಕಲ್ಪಕೋ ನಾಮಜ್ಞಾತೃಜ್ಞಾನಾದಿವಿಕಲ್ಪಲಯಾನಪೇಕ್ಷಯಾದ್ವಿತೀಯವಸ್ತುನಿ
ತದಾಕಾರಾಕಾರಿತಾಯಾಶ್ಚಿತ್ತವೃತ್ತೇರವಸ್ಥಾನಂ .. 194..

ತದಾ ಮೃಣ್ಮಯಗಜಾದಿಭಾನೇಽಪಿ ಮೃದ್ಭಾನವದ್ದ್ವೈತಭಾನೇಽಪ್ಯದ್ವೈತಂ ವಸ್ತು
ಭಾಸತೇ .. 195..

ತದುಕ್ತಂ -

“ದೃಶಿಸ್ವರೂಪಂ ಗಗನೋಪಮಂ ಪರಂ
ಸಕೃದ್ವಿಭಾತಂ ತ್ವಜಮೇಕಮಕ್ಷರಂ .

ಅಲೇಪಕಂ ಸರ್ವಗತಂಯದದ್ವಯಂ
ತದೇವ ಚಾಹಂ ಸತತಂ ವಿಮುಕ್ತಮೋಂ ..” ಇತಿ
(ಉಪದೇಶಸಾಹಸ್ರೀ 73.10.1) .. 196..

ನಿರ್ವಿಕಲ್ಪಕಸ್ತು ಜ್ಞಾತೃಜ್ಞಾನಾದಿವಿಕಲ್ಪಲಯಾಪೇಕ್ಷಯಾದ್ವಿತೀಯವಸ್ತುನಿ
ತದಾಕಾರಾಕಾರಿತಾಯಾಶ್ಚಿತ್ತವೃತ್ತೇರತಿತರಾಮೇಕೀಭಾವೇನಾವಸ್ಥಾನಂ .. 197..

ತದಾ ತು ಜಲಾಕಾರಾಕಾರಿತಲವಣಾನವಭಾಸೇನಜಲಮಾತ್ರಾವಭಾಸವದದ್ವಿತೀಯ-

ವಸ್ತ್ವಾಕಾರಾಕಾರಿತಚಿತ್ತವೃತ್ತ್ಯನವಭಾಸೇನಾದ್ವಿತೀಯವಸ್ತುಮಾತ್ರಮವಭಾಸತೇ ..

198..

ತತಶ್ಚಾಸ್ಯ ಸುಷುಪ್ತೇಶ್ಚಾಭೇದಶಂಕಾ ನ ಭವತಿ .ಉಭಯತ್ರ ವೃತ್ತ್ಯಭಾನೇ
ಸಮಾನೇಽಪಿ ತತ್ಸದ್ಭಾವಾಸದ್ಭಾವಮಾತ್ರೇಣಾನಯೋರ್ಭೇದೋಪಪತ್ತೇಃ .. 199..
ಅಸ್ಯಾಂಗಾನಿಯಮನಿಯಮಾಸನಪ್ರಾಣಾಯಾಮಪ್ರತ್ಯಾಹಾರಧಾರಣಾಧ್ಯಾನಸಮಾಧಯಃ
.. 200..

ತತ್ರ “ಅಹಿಂಸಾಸತ್ಯಾಸ್ತೇಯಬ್ರಹ್ಮಚರ್ಯಾಪರಿಗ್ರಹಾ ಯಮಾಃ” .. 201..

“ಶೌಚಸಂತೋಷತಪಃಸ್ವಾಧ್ಯಾಯೇಶ್ವರಪ್ರಣಿಧಾನಾನಿ ನಿಯಮಾಃ” ..202..

ಕರಚರಣಾದಿಸಂಸ್ಥಾನವಿಶೇಷಲಕ್ಷಣಾನಿ ಪದ್ಮಸ್ವಸ್ತಿಕಾದೀನ್ಯಾಸನಾನಿ .. 203..

ರೇಚಕಪೂರಕಕುಂಭಕಲಕ್ಷಣಾಃ ಪ್ರಾಣನಿಗ್ರಹೋಪಾಯಾಃ ಪ್ರಾಣಾಯಾಮಾಃ ..

204..

ಇಂದ್ರಿಯಾಣಾಂ ಸ್ವಸ್ವವಿಷಯೇಭ್ಯಃ ಪ್ರತ್ಯಾಹರಣಂ ಪ್ರತ್ಯಾಹಾರಃ .. 205..
ಅದ್ವಿತೀಯವಸ್ತುನ್ಯಂತರಿಂದ್ರಿಯಧಾರಣಂ ಧಾರಣಾ .. 206..

ತತ್ರಾದ್ವಿತೀಯವಸ್ತುನಿ ವಿಚ್ಛಿದ್ಯ ವಿಚ್ಛಿದ್ಯಾಂತರಿಂದ್ರಿಯವೃತ್ತಿಪ್ರವಾಹೋ ಧ್ಯಾನಂ ..

207..

ಸಮಾಧಿಸ್ತೂಕ್ತಃ ಸವಿಕಲ್ಪಕ ಏವ .. 208..

ಏವಮಸ್ಯಾಂಗಿನೋನಿರ್ವಿಕಲ್ಪಕಸ್ಯ ಲಯವಿಕ್ಷೇಪಕಷಾಯರಸಾಸ್ವಾದಲಕ್ಷಣಾಶ್ಚತ್ವಾರೋ
ವಿಘ್ನಾಃ ಸಂಭವಂತಿ .. 209..

ಲಯಸ್ತಾವದಖಂಡವಸ್ತನವಲಂಬನೇನ ಚಿತ್ತವೃತ್ತೇರ್ನಿದ್ರಾ .. 210..
ಅಖಂಡವಸ್ತ್ವನವಲಂಬನೇನ ಚಿತ್ತವೃತ್ತೇರನ್ಯಾವಲಂಬನಂ ವಿಕ್ಷೇಪಃ .. 211..
ಲಯವಿಕ್ಷೇಪಾಭಾವೇಽಪಿ ಚಿತ್ತವೃತ್ತೇರ್ರಾಗಾದಿವಾಸನಯಾ
ಸ್ತಬ್ಧೀಭಾವಾದಖಂಡವಸ್ತ್ವನವಲಂಬನಂ ಕಷಾಯಃ .. 212..
ಅಖಂಡವಸ್ತ್ವನವಲಂಬನೇನಾಪಿ ಚಿತ್ತವೃತ್ತೇಃ ಸವಿಕಲ್ಪಕಾನಂದಾಸ್ವಾದನಂ
ರಸಾಸ್ವಾದಃ .ಸಮಾಧ್ಯಾರಂಭಸಮಯೇ ಸವಿಕಲ್ಪಕಾನಂದಾಸ್ವಾದನಂ ವಾ .. 213..

ಅನೇನ ವಿಘ್ನಚತುಷ್ಟಯೇನ ವಿರಹಿತಂ ಚಿತ್ತಂ ನಿರ್ವಾತದೀಪವದಚಲಂ
ಸದಖಂಡಚೈತನ್ಯಮಾತ್ರಮವತಿಷ್ಠತೇ ಯದಾ ತದಾ ನಿರ್ವಿಕಲ್ಪಕಃ
ಸಮಾಧಿರಿತ್ಯುಚ್ಯತೇ .. 214..

ಯದುಕ್ತಂ -

“ಲಯೇ ಸಂಬೋಧಯೇಚ್ಚಿತಂ ವಿಕ್ಷಿಪ್ತಂ ಶಮಯೇತ್ಪುನಃ .
ಸಕಷಾಯಂ ವಿಜಾನೀಯಾತ್ಸಮಪ್ರಾಪ್ತಂ ನ ಚಾಲಯೇತ್ ..

ನಾಸ್ವಾದಯೇದ್ರಸಂ ತತ್ರ ನಿಃಸಂಗಃ ಪ್ರಜ್ಞಯಾ ಭವೇತ್” ಇತಿ ಚ
(ಗೌಡಪಾದಕಾರಿಕಾ 3.44-45)

“ಯಥಾ ದೀಪೋ ನಿವಾತಸ್ಥೋ ನೇಂಗತೇ ಸೋಪಮಾ ಸ್ಮೃತಾ” ಇತಿ ಚ
(ಗೀತಾ 6 - 19) .. 215..

ಅಥ ಜೀವನ್ಮುಕ್ತಲಕ್ಷಣಮುಚ್ಯತೇ .. 216..

ಜೀವನ್ಮುಕ್ತೋ ನಾಮ ಸ್ವಸ್ವರೂಪಾಖಂಡಬ್ರಹ್ಮಜ್ಞಾನೇನ
ತದಜ್ಞಾನಬಾಧನದ್ವಾರಾ ಸ್ವಸ್ವರೂಪಾಖಂಡಬ್ರಹ್ಮಣಿ
ಸಾಕ್ಷಾತ್ಕೃತೇಽಜ್ಞಾನತತ್ಕಾರ್ಯಸಂಚಿತಕರ್ಮಸಂಶಯವಿಪರ್ಯಯಾದೀನಾಮಪಿ
ಬಾಧಿತತ್ವಾದಖಿಲಬಂಧರಹಿತೋ ಬ್ರಹ್ಮನಿಷ್ಠಃ .. 217..
“ಭಿದ್ಯತೇ ಹೃದಯಗ್ರಂಥಿಶ್ಛಿದ್ಯಂತೇ ಸರ್ವಸಂಶಯಾಃ .
ಕ್ಷೀಯಂತೇ ಚಾಸ್ಯ ಕರ್ಮಾಣಿ ತಸ್ಮಿಂದೃಷ್ಟೇ ಪರಾವರೇ ..”
ಇತ್ಯಾದಿಶ್ರುತೇಃ (ಮುಂಡಉ 2.2.8) .. 218..

ಅಯಂ ತು ವ್ಯುತ್ಥಾನಸಮಯೇ ಮಾಂಸಶೋಣಿತಮೂತ್ರಪುರೀಷಾದಿಭಾಜನೇನ
ಶರೀರೇಣಾಂಧ್ಯಮಾಂದ್ಯಾಪಟುತ್ವಾದಿಭಾಜನೇನೇಂದ್ರಿಯಗ್ರಾಮೇಣಾಶನಾ-
ಪಿಪಾಸಾಶೋಕಮೋಹಾದಿಭಾಜನೇನಾಂತಃಕರಣೇನಚಪೂರ್ವಪೂರ್ವವಾಸನಯಾ
ಕ್ರಿಯಮಾಣಾನಿ ಕರ್ಮಾಣಿ ಭುಜ್ಯಮಾನಾನಿ ಜ್ಞಾನಾವಿರುದ್ಧಾರಬ್ಧಫಲಾನಿ
ಚ ಪಶ್ಯನ್ನಪಿ ಬಾಧಿತತ್ವಾತ್ಪರಮಾರ್ಥತೋ ನ ಪಶ್ಯತೇ .ಯಥೇಂದ್ರಜಾಲಮಿತಿ
ಜ್ಞಾನವಾಂಸ್ತದಿಂದ್ರಜಾಲಂ ಪಶ್ಯನ್ನಪಿ ಪರಮಾರ್ಥಮಿದಮಿತಿ ನ ಪಶ್ಯತಿ .. 219..

“ಸಚಕ್ಷುರಚಕ್ಷುರಿವ ಸಕರ್ಣೋಽಕರ್ಣ ಇವ” ಇತ್ಯಾದಿಶ್ರುತೇಃ .. 220..
ಉಕ್ತಂಚ -

“ಸುಷುಪ್ತವಜ್ಜಾಗ್ರತಿಯೋ ನ ಪಶ್ಯತಿ
ದ್ವಯಂ ಚ ಪಶ್ಯನ್ನಪಿ ಚಾದ್ವಯತ್ವತಃ ..
ತಥಾ ಚ ಕುರ್ವನ್ನಪಿ ನಿಷ್ಕ್ರಿಯಶ್ಚ ಯಃ
ಸ ಆತ್ಮವಿನ್ನಾನ್ಯ ಇತೀಹ ನಿಶ್ಚಯಃ ..” ಇತಿ (ಉಪದೇಶಸಾಹಸ್ರೀ 5) .. 221..

ಅಥ ಜ್ಞಾನಾತ್ಪೂರ್ವಂ ವಿದ್ಯಮಾನಾನಾಮೇವಾಹಾರವಿಹಾರಾದೀನಾಮನುವೃತ್ತಿವ-

ಚ್ಛುಭವಾಸನಾನಾಮೇವಾನುವೃತ್ತಿರ್ಭವತಿ ಶುಭಾಶುಭಯೋರೌದಾಸೀನ್ಯಂ ವಾ ..

222..

ತದುಕ್ತಂ . -

“ಬುದ್ಧಾದ್ವೈತಸತತ್ತ್ವಸ್ಯ ಯಥೇಷ್ಟಾಚರಾಣಂಯದಿ .

ಶುನಾಂ ತತ್ತ್ವದೃಶಾಂಚೈವ ಕೋ ಭೇದೋಽಶುಚಿಭಕ್ಷಣೇ .. ಇತಿ (ನೈಷ್ಕರ್ಮ್ಯಸಿದ್ಧಿಃ
4.62)

“ಬ್ರಹ್ಮವಿತ್ತಂ ತಥಾ ಮುಕ್ತ್ವಾ ಸ ಆತ್ಮಜ್ಞೋ ನ ಚೇತರಃ ..)” ಇತಿ ಚ
(ಉಪದೇಶಸಾಹಸ್ರೀ 115) .. 223..

ತದಾನೀಮಮಾನಿತ್ವಾದೀನಿಜ್ಞಾನಸಾಧನಾನ್ಯದ್ವೇಷ್ಟ್ಟತ್ವಾದಯಃಸದ್ಗುಣಾಶ್ಚಾಲಂಕಾರವದನುವರ್ತಂತೇ
.. 224..

ತದುಕ್ತಂ -

“ಉತ್ಪನ್ನಾತ್ಮಾವಬೋಧಸ್ಯ ಹ್ಯದ್ವೇಷ್ಟ್ಟತ್ವಾದಯೋ ಗುಣಾಃ .
ಅಯತ್ನತೋ ಭವಂತ್ಯಸ್ಯ ನ ತು ಸಾಧನರೂಪಿಣಃ ..” ಇತಿ (ನೈಷ್ಕರ್ಮ್ಯಸಿದ್ಧಿಃ 4.69)
.. 225..

ಕಿಂ ಬಹುನಾಯಂ ದೇಹಯಾತ್ರಾಮಾತ್ರಾರ್ಥಮಿಚ್ಛಾನಿಚ್ಛಾ-
ಪರೇಚ್ಛಾಪ್ರಾಪಿತಾನಿ ಸುಖದುಃಖಲಕ್ಷಣಾನ್ಯಾರಬ್ಧ-
ಫಲಾನ್ಯನುಭವನ್ನಂತಃಕರಣಾಭಾಸಾದೀನಾಮವಭಾಸಕಃ
ಸಂಸ್ತದವಸಾನೇ ಪ್ರತ್ಯಗಾನಂದಪರಬ್ರಹ್ಮಣಿ ಪ್ರಾಣೇ ಲೀನೇ
ಸತ್ಯಜ್ಞಾನತತ್ಕಾರ್ಯಸಂಸ್ಕಾರಾಣಾಮಪಿ ವಿನಾಶಾತ್ಪರಮಕೈವಲ್ಯ-
ಮಾನಂದೈಕರಸಮಖಿಲಭೇದಪ್ರತಿಭಾಸರಹಿತಮಖಂಡಬ್ರಹ್ಮಾವತಿಷ್ಠತೇ .. 226..

“ನ ತಸ್ಯ ಪ್ರಾಣಾ ಉತ್ಕ್ರಾಮಂತಿ” (ಬೃ ಉ 4.4.6)

